Төсөл

МОНГОЛ УЛСЫН ХУУЛЬ
2025 оны ... дугаар                                                        	            Улаанбаатар
сарын ...-ны өдөр                                                                                   хот
 
НИЙГМИЙН АЖЛЫН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ
1 дүгээр зүйл.
        1.1.Нийгмийн ажлын тухай хууль хүчин төгөлдөр болохоос өмнө мэргэжлээрээ ажиллаж байсан болон ажиллаж байгаа нийгмийн ажилтан нь Нийгмийн хамгааллын асуудал эрхэлсэн төрийн захиргааны төв байгууллагад нийгмийн ажилтны нэгдсэн бүртгэлд бүртгүүлнэ.
     1.2.Нийгмийн ажилтныг нэгдсэн бүртгэлд бүртгэхэд сайн дурын гишүүн болон заавал гишүүнчлэлээр ангилж бүртгэнэ.
2 дугаар зүйл.
    2.1.Нийгмийн ажилтны нэгдсэн бүртгэлд бүртгүүлэх хүсэлтээ энэ хууль хүчин төгөлдөр болсон өдрөөс хойш 60 хоногийн дотор гаргах бөгөөд хүсэлтэд дараах баримт бичгийг хавсаргана:
2.1.1.Нийгмийн ажилтны нэгдсэн бүртгэлд бүртгүүлэхийг хүссэн өргөдөл;
2.1.2.Нийгмийн ажлын тухай хуулийн ..... заасныг нотлох баримт бичиг.
2.2.Нийгмийн ажилтны нэгдсэн бүртгэлд бүртгүүлэхийг хүссэн өргөдлийн маягтыг нийгмийн халамжийн асуудал эрхэлсэн Засгийн газрын гишүүн батална.
3 дугаар зүйл.
      3.1.Энэ хуулийн 2.1-д заасан хугацаанд Нийгмийн ажилтнуудын нэгдсэн бүртгэлд бүртгүүлэх хүсэлт гаргаагүй тохиолдолд нөхөн бүртгэх ажиллагааг Нийгмийн ажилтны холбоо зохион байгуулна.
 	 3.2.Нийгмийн ажлын тухай хууль хүчин төгөлдөр болохоос өмнө магадлан итгэмжлэгдсэн хуулийн этгээд энэ хууль хэрэгжиж эхэлснээс хойш 90 хоногийн дотор Нийгмйн ажилтны холбоонд бүртгүүлэх бөгөөд  өмнө нь хуульд заасны дагуу олгогдсон магадлан итгэмжлэл хүчинтэй хэвээр байна.
4 дүгээр зүйл.
       4.1.Нийгмийн ажилтны анхдугаар их хурлыг энэ хуулийн 1 дүгээр зүйлд заасан нийгмийн ажилтны нэгдсэн бүртгэл дууссан өдрөөс хойш 60 хоногийн дотор хуралдуулах бөгөөд зохион байгуулах ажлын хэсгийг Нийгмийн хамгааллын асуудал эрхэлсэн Засгийн газрын гишүүн байгуулна. Ажлын хэсгийн бүрэлдэхүүнд нийгмийн халамжийн, хүүхэд, гэр бүлийн, эрүүл мэндийн, боловсорлын, шүүхийн шийдвэр гүйцэтгэх байгууллагын, төрийн бус байгууллагын нийгмийн ажилтны төлөөллийг тэнцүү тоотой хуваарилаж оролцуулна.
    4.2.Нийгмийн ажилтны анхдугаар их хурал 300 хүртэл нийгмийн ажилтны төлөөлөлтэй байх бөгөөд Нийгмийн Ажилтны анхдугаар их хурлыг зохион байгуулах журмыг нийгмийн халамжийн асуудал эрхэлсэн Засгийн газрын гишүүн батална.
   4.3.Нийгмийн ажилтны анхдугаар их хуралд оролцох нийгмийн ажилтны төлөөллийг нэгдсэн бүртгэлд бүртгэгдсэн нийгмийн ажилтнаас энэ хуулийн 5.1-д заасан хувь хэмжээгээр тус сонгоно.
5 дугаар зүйл.
       5.1.Засгийн газар Нийгмийн ажилтны анхдугаар их хурлыг зохион байгуулах зардлыг хариуцаж, Нийгмийн ажилтны холбоог үйл ажиллагаагаа хэвийн явуулах хүртэлх хугацаанд байраар хангана.
           6 дугаар зүйл.
       6.1.Нийгмийн ажилтны холбооны Мэргэжлийн хариуцлагын асуудал эрхэлсэн хороо байгуулагдах хүртэлх хугацаанд нийгмийн ажилтны мэргэжлийн үйл ажиллагааны зөрчлийн талаар гаргасан гомдол, маргааныг Нийгмийн ажлын тухай хууль хүчин төгөлдөр болсон өдрөөс өмнө уг харилцааг зохицуулж байсан хууль тогтоомжийн дагуу шийдвэрлэнэ.
          7 дугаар зүйл.
     7.1.Энэ хуулийг Нийгмийн ажлын тухай хууль хүчин төгөлдөр болсон өдрөөс эхлэн дагаж мөрдөнө.
 
 
ГАРЫН ҮСЭГ
 
 
 
 





 



 
 Төсөл

МОНГОЛ УЛСЫН ХУУЛЬ
2025 оны ... дугаар                                                        	              Улаанбаатар
 сарын ...-ны өдөр                                                                                      хот
                                                        	 
АХМАД НАСТНЫ ТУХАЙ ХУУЛЬД НЭМЭЛТ ОРУУЛАХ ТУХАЙ
            1 дүгээр зүйл.Ахмад настны тухай хуулийн 7 дугаар зүйлд дараахь нэмэлт оруулсугай:
 	“7.9.ахмад настанд үзүүлэх нийгмийн ажлын үйлчилгээг Нийгмийн ажлын тухай хуульд заасны дагуу үзүүлнэ.”
2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө.
 
 
ГАРЫН ҮСЭГ

НИЙГМИЙН ХАЛАМЖИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
      1 дүгээр зүйл.Нийгмийн халамжийн тухай хуулийн 28 дугаар зүйлийг дор дурдсанаар өөрчлөн найруулсугай:
       	“28 дугаар зүйл.Нийгмийн ажилтны эрх зүйн байдал
28.1.Нийгмийн ажилтны эрх зүйн байдлыг Нийгмийн ажлын тухай хуульд зааснаар зохицуулах бөгөөд энэ хуульд заасан эрх, үүргийг хэрэгжүүлнэ.”
        2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө. 

ХҮҮХЭД ХАМГААЛЛЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
1 дүгээр зүйл.Хүүхэд хамгааллын тухай хуулийн 36 дугаар зүйлийн 36.4,36.5 хэсгийг дор дурдсанаар өөрчлөн найруулсугай:
 1/“36.4.Хүүхэд, гэр бүлийн нийгмийн ажилтан нь Нийгмийн ажлын тухай хуульд заасан нийтлэг эрх, үүргийг хэрэгжүүлж, мэргэжлийн дүрмийг баримтлан ажиллана.”
 2/”36.5.Хүүхэд, гэр бүлийн нийгмийн ажилтанд нийгмийн ажлын үйлчилгээ эрхлэх тусгай зөвшөөрөл, мэргэшлийн зэрэг олгохтой холбоотой харилцааг Нийгмийн ажлын тухай хуулиар зохицуулна.” гэж  тус тус өөрчлөн найруулах.
 2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө. 
 
 
ГАРЫН ҮСЭГ

ГЭР БҮЛИЙН ХҮЧИРХИЙЛЭЛТЭЙ ТЭМЦЭХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
    1 дүгээр зүйл.Гэр бүлийн хүчирхийлэлтэй тухай хуулийн 26 дугаар зүйлийн 26.1,26.2 хэсгийг дор дурдсанаар өөрчлөн найруулсугай:
     1/“26.1.Сум, баг, дүүрэг, хорооны нийгмийн ажилтан нь Нийгмийн ажлын тухай хуульд заасан нийтлэг эрх, үүргээс гадна дараахь үүргийг хүлээнэ:”
        2/ “26.2.Сургуулийн нийгмийн ажилтан нь Нийгмийн ажлын тухай хууль, Боловсролын тухай хуульд зааснаас гадна дараахь үүргийг хүлээнэ:” гэж тус тус өөрчлөн найруулах.
     2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө.
 
 
ГАРЫН ҮСЭГ

ХӨГЖЛИЙН БЭРХШЭЭЛТЭЙ ХҮНИЙ ЭРХИЙН ТУХАЙ ХУУЛЬД
НЭМЭЛТ ОРУУЛАХ ТУХАЙ 
1 дүгээр зүйл.Хөгжлийн бэрхшээлтэй хүний  эрхийн тухай хуулийн 25 дугаар зүйлд дараахь нэмэлт оруулсугай:
 “25.4.хөгжлийн бэрхшээлтэй хүнд нийгмийн ажлын үйлчилгээг Нийгмийн ажлын тухай хуульд заасны дагуу үзүүлнэ.”
 2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө.
 
 
ГАРЫН ҮСЭГ
 
 

 




Төсөл
  
 МОНГОЛ УЛСЫН ХУУЛЬ
2025 оны ... дугаар                                                        	                 Улаанбаатар
 сарын ...-ны өдөр                                                                                        хот
                                                        	
 БОЛОВСРОЛЫН ЕРӨНХИЙ ХУУЛЬД НЭМЭЛТ ОРУУЛАХ ТУХАЙ
1 дүгээр зүйл.Боловсорлын ерөнхий хуулийн 13 дугаар зүйлд дараахь нэмэлт оруулсугай:
 “13.10.Энэ хуульд заасан нийгмийн ажилтны нийтлэг эрх үүрэг, эрх зүйн баталгааг Нийгмийн ажлын тухай хуульд заасны дагуу зохицуулна.”
 2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө.
 
 
ГАРЫН ҮСЭГ

ЗӨВШӨӨРЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ
1 дүгээр зүйл.Зөвшөөрлийн тухай хуулийн 8 дугаар зүйлийн 11 дэх хэсэгт дор дурдсан нэмэлт оруулсугай:
	11.14.нийгмийн ажлын үйл ажиллагаа эрхлэх хуулийн этгээдийн тусгай зөвшөөрөл
	Нийгмийн ажилтны мэргэжлийн холбоо


 
2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө. 
 
 
ГАРЫН ҮСЭГ

 МОНГОЛ УЛСЫН ХУУЛЬ 
2025 оны ... дугаар                                                        	                 Улаанбаатар
 сарын ...-ны өдөр                                                                                          хот
                                                        	
 ЭРҮҮЛ МЭНДИЙН ТУХАЙ ХУУЛЬД НЭМЭЛТ ОРУУЛАХ ТУХАЙ
1 дүгээр зүйл.Эрүүл мэндийн тухай хуулийн 28 дугаар зүйлд дараахь нэмэлт оруулсугай:
“28.5.Эрүүл мэндийн нийгмийн ажилтны нийтлэг эрх үүрэг, эрх зүйн баталгааг Нийгмийн ажлын тухай хуульд заасны дагуу зохицуулна.”
 2 дугаар зүйл.Энэ хуулийг Нийгмийн ажлын тухай хууль хүчин өдрөөс эхлэн дагаж мөрдөнө.
 
 
ГАРЫН ҮСЭГ


